
Mae Gŵyl Fwyd Casnewydd yn 
ôl fis nesaf ac am y tro cyntaf yn 
ei hanes bydd yn cael ei chynnal 
dros dri diwrnod, o ddydd 
Gwener 13 i ddydd Sul 15 Hydref.

Ar nos Wener bydd yr ŵyl yn 
dechrau gyda digwyddiad swper 
yng Ngwesty'r Mercure a fydd yn 
arddangos bwyd gwych Cymreig, 
Georgaidd ac Almaenig wedi'i 
goginio gan ein cogyddion.  

Ddydd Sadwrn bydd y farchnad 
fwyd draddodiadol yng nghanol 
y ddinas, gydag adloniant stryd, 
arddangosiadau cogyddion ym 
Marchnad Casnewydd, pentref fegan 
a llysieuol yn Sgwâr John Frost, ac 
mae rownd derfynol y gystadleuaeth 
Cogydd Ifanc yn dychwelyd. 

Yn olaf, ar y dydd Sul bydd digwyddiad 
newydd ar gyfer yr ŵyl, gyda 
cherddoriaeth fyw a gwerthwyr 
bwyd stryd ar y Stryd Fawr.

Wrth sôn am yr ŵyl estynedig, 
dywedodd y Cynghorydd Jane 
Mudd, Arweinydd y Cyngor a’r 
aelod cabinet dros dwf economaidd 
a buddsoddiad strategol:  "Rwy'n 
falch iawn o gyhoeddi bod Gŵyl Fwyd 
Casnewydd yn dychwelyd a hynny mewn 
ffordd sy’n fwy nag erioed o'r blaen. 

“Mae'r ŵyl wedi cael ei sefydlu 
fel un o uchafbwyntiau calendr 
digwyddiadau Casnewydd, ac 
rydym yn siŵr y bydd y rhaglen tri 
diwrnod eleni yn boblogaidd gyda 
thrigolion, ymwelwyr a busnesau. 

Bydd mynediad am ddim i'r ŵyl ar 
y dydd Sadwrn a'r Sul, ond bydd 
angen tocyn ar gyfer digwyddiad 
swper yr ŵyl ar y dydd Gwener.  

 

 

Mae mwy o wybodaeth am y  
rhaglen ar gael ar wefan yr ŵyl  
fwyd newportfoodfestival.co.uk 

DIM OND MIS I FYND! GWYL FWYD CASNEWYDD 

Dilynwch y cyfryngau cymdeithasol  
am y newyddion diweddaraf   
       @NewportFoodFest 
       @newportfoodfestival  
       @foodfestivalnewport

 
 
 
 
 
 
 
Bydd pobl greadigol 
yng Nghasnewydd a 
dwy ardal arall yn elwa 
o gyllid sy'n anelu at 
feithrin doniau lleol. 

Mae Canolfan yr Economi 
Greadigol Prifysgol Caerdydd yn 
gweithio mewn partneriaeth â 
chynghorau Casnewydd, Sir Fynwy 
a Rhondda Cynon Taf  ar brosiect 
clwstwr diwydiannau creadigol. 

Mae'n cael ei ariannu 
gan Gyngor Ymchwil y 
Celfyddydau a'r Dyniaethau 
a'r Adran dros Ddiwylliant, y 
Cyfryngau a Chwaraeon. 

Dywedodd y Cynghorydd Jane 
Mudd, Arweinydd Cyngor 
Dinas Casnewydd: “Mae gan 
Gasnewydd sin ddiwylliannol 
ffyniannus gyda phobl hynod 
dalentog a chreadigol yn gweithio 
mewn amrywiaeth o feysydd gan 
gynnwys celf, cerddoriaeth a theatr.

"Rwy'n falch iawn y bydd y ddinas 
yn elwa o gyllid peilot ar gyfer hyb 
creadigol.  Mae'r syniad o ddod ag 

unigolion creadigol at ei gilydd a 
chynnig cyfleoedd newydd yn gyffrous 
iawn. Rwy'n edrych ymlaen at weld 
y prosiect addawol hwn ar waith." 

 

HWB ARIANNOL 
I'R DIWYDIANNAU 
CREADIGOL YNG 
NGHASNEWYDD 

Y TEIGROD I 
LANIO YNG 
NGHASNEWYDD  
 
Bydd y Teigrod, un o dimau 
arddangos parasiwt mwyaf 
blaenllaw'r Fyddin Brydeinig 
yn glanio yng Nghasnewydd yn 
ddiweddarach y mis hwn*. 

Bydd y tîm yn glanio ym Mharêd 
Rodney ddydd Sadwrn 30 
Medi, ychydig cyn cic gyntaf  
y gêm Dreigiau v Gweilch.

Mae'r Teigrod hefyd yn cynnig 
cymorth i'r Fyddin gyda’r gwaith 

recriwtio a byddant wrth law i 
rannu mwy o wybodaeth am y 
Fyddin a'r gyrfaoedd sydd ar gael.

I weld y glaniad yn iawn, bydd  
angen tocynnau ar gyfer y gêm - 
Ewch i eticketing.co.uk/dragons  
am fwy o wybodaeth. 

*Mae'r holl neidiau yn amodol ar 
y tywydd ar y diwrnod. Manylion 
yn gywir ar adeg mynd i'r wasg.

Mae Cyngor Dinas 
Casnewydd yn cynnig mwy  
o gymorth ariannol i 
fusnesau lleol diolch i gyllid 
gan gronfa ffyniant gyffredin 
Llywodraeth y DU, sy'n rhan 
o'i agenda codi'r gwastad. 

Ers sawl blwyddyn, mae'r cyngor 
wedi rhoi grantiau i fusnesau bach 
a chanolig yn y ddinas i helpu 
gyda busnesau newydd a chostau 
eraill ac mae hyn yn parhau.

Fodd bynnag, bydd y rhaglen 
grantiau cyflymu twf  newydd yn 
datblygu cynllun llwyddiannus 
iawn trwy gynnig grantiau 
rhwng £25,000 a £75,000 
tuag at fuddsoddiad cyfalaf.

Dywedodd y Cynghorydd Jane 
Mudd, Arweinydd Cyngor 
Dinas Casnewydd: “Mae ein 
gweledigaeth uchelgeisiol ar gyfer 
twf  a datblygiad y ddinas yn golygu 
bod canol y ddinas yn destun un o'r 
rhaglenni adfywio mwyaf  yn y DU.

"Hyd yn hyn mae'r prosiectau 
a gyflawnwyd wedi cyflawni 
trawsnewidiad a chyfleoedd sylweddol. 
Mae cynyddu hyder yng Nghasnewydd 
wedi gosod y sylfeini i'r ddinas fanteisio 
ar ei photensial economaidd.

"Ond ni all y cyngor wneud hyn 
ar ei ben ei hun ac rydym wedi 
mabwysiadu dull cydweithredol 
gyda'n busnesau lleol mentrus. 
Nhw yw anadl einioes ein 
cymunedau a'n heconomi.

"Gwyddom fod y sector busnes 
wedi wynebu heriau yn ystod y 
blynyddoedd diwethaf  ac felly rydym 
eisiau parhau i gynnig cymorth pryd 
bynnag a sut bynnag y gallwn.” 

Mae'r rhaglen cyflymu twf  
wedi'i hanelu at gwmnïau 
sefydledig neu newydd i sefydlu 
adeiladau neu i fusnesau 
presennol y ddinas gyflymu 
eu cynlluniau ar gyfer twf.

Bydd y grantiau'n cael eu cynnig 
fel arian cyfatebol ar gyfer offer 
sy'n hanfodol ar gyfer sefydlu 
busnes newydd neu sy'n galluogi'r 
busnes i dyfu'n sylweddol.

Mae darpar ymgeiswyr yn 
cael eu gwahodd i gysylltu â 
thîm gwasanaethau busnes 
arbenigol y cyngor i ddechrau, 
a all drafod y broses gyda 
nhw ac asesu eu cymhwysedd. 
Disgwylir i'r cynllun barhau 
tan ddechrau 2025.

Dylai unrhyw un sydd â 
diddordeb e-bostio business.
services@newport.gov.uk 

CYNLLUN GRANTIAU BUSNES 
NEWYDD YN CAEL EI GYHOEDDI 
 

GELLIR BELLACH 
TREFNU 
APWYNTIADAU AR 
GYFER HYB CLYFAR 
CANOL Y DDINAS 

 
Mae preswylwyr bellach 
yn gallu trefnu apwyntiad i 
ymweld â Hyb Clyfar y cyngor 
ym Marchnad Casnewydd.  

Mae'r hyb yn lle y bydd pobl yn 
gallu siarad ag aelodau o dîm 
therapi galwedigaethol y cyngor 
a chael cyngor am ddefnyddio'r 
dechnoleg gynorthwyol 
ddiweddaraf  - gan eu helpu i fyw'n 
annibynnol ac yn ddiogel gartref.

Gellir gwneud apwyntiadau 
ar-lein yn newport.gov.uk/
technoleggynorthwyol neu  
drwy ffonio 01633 656656, gofyn  
am y tîm therapi galwedigaethol,  
neu e-bostio info@newport.gov.uk.

CARU EICH 
LLYFRGELL LEOL
 
Ym mis Hydref eleni,  
bydd Wythnos 
Genedlaethol y 
Llyfrgelloedd yn dechrau, 
dathliad blynyddol o'r 
gorau sydd gan lyfrgelloedd 
y DU i'w gynnig.  

Gall aelodau o lyfrgelloedd 
Casnewydd fenthyg hyd 
at 20 o lyfrau yn ystod 
cyfnod o dair wythnos.  

Gallant hefyd gael 
mynediad ar-lein am ddim 
i ddeunyddiau darllen ac 
adnoddau gwybodaeth. 

I chi achwyr brwd, mae'n 
hawdd ymchwilio hanes teuluol 
gyda mynediad am ddim i 
Ancestry.com a FindMyPast. 

Mae llyfrgelloedd Casnewydd 
hefyd yn lle gwych i 
gymdeithasu a chwrdd â phobl 
newydd gyda digwyddiadau 
a gweithgareddau rheolaidd 
yn cael eu cynnal drwy 
gydol y flwyddyn.  

Yn ogystal â'r gweithgareddau 
tymhorol i blant, gall rhieni 
sydd â phlant cyn oed ysgol 
ddod draw i'r clybiau stori 
sy'n cynnig ffordd anffurfiol a 
chyffrous o helpu gyda darllen. 

Ar gyfer oedolion, mae 
Ffrindiau Darllen yn rhaglen 
ddarllen gymdeithasol a 
chyfeillio sy'n cyfarfod 
yn Llyfrgell Malpas ar y 
trydydd dydd Llun o bob 
mis rhwng 2:15 a 3:15pm.

 
 
 
 
 
 
 
 
 
 
 
 
Gallwch gael mwy 
o wybodaeth am 
lyfrgelloedd Casnewydd, 
gan gynnwys sut i ymuno 
a be sy’ mlaen drwy fynd i  
newport.gov.uk/llyfrgelloedd

www.newport.gov.uk/technoleggynorthwyol
www.newport.gov.uk/llyfrgelloedd

Ym mis Medi bydd rownd 
newydd o gyrsiau dysgu 
oedolion yn y gymuned yn 
dechrau ar gyfer 2023/2024. 

Eleni gall pobl gofrestru ar 
nifer o gyrsiau gyda'r nod o 
ddatblygu eu sgiliau llythrennedd 
a rhifedd - o sgiliau sylfaenol i 
ennill cymhwyster mewn TGAU 
Mathemateg a Saesneg. 

 
Yn dilyn llwyddiant ei 
lansiad yn 2022, mae'r cwrs 
cyflwyniad i lythrennedd 
carbon ar gael unwaith eto.  

Gyda newid yn yr hinsawdd ar 
feddyliau pawb, bydd y cwrs 
hwn yn helpu dysgwyr i ddeall eu 
hôl troed carbon - gan ddangos 
y camau y gallant eu cymryd i 
leihau eu heffaith ar y blaned.

I ddarganfod mwy am y cyrsiau 
sydd ar gael ac i gofrestru ewch  
i newport.gov.uk/ 
communitylearning

DYSGWCH 
SGIL NEWYDD 
GYDA DYSGU 
CYMUNEDOL 
CASNEWYDD

O'r mis hwn, bydd disgyblion 
ym mhob ysgol gynradd a 
gynhelir gan y cyngor yn 
y ddinas yn gymwys i gael 
pryd ysgol am ddim. 

Mae cymorth ariannol hefyd ar 
gael i rieni disgyblion cynradd 
ac uwchradd tuag at gostau 
eraill fel gwisg ysgol. 

Mae’r Cyngor wedi cyflwyno'r 
cynnig prydau ysgol am ddim i holl 
blant ysgolion cynradd cyn dyddiad 

targed Llywodraeth Cymru yn 2024.

Roedd wedi gofyn i gynghorau 
ymestyn y cynllun i flynyddoedd 
tri a phedwar o fis Medi ond 
mae disgyblion blynyddoedd 
pump a chwech hefyd yn cael eu 
cynnwys yng Nghasnewydd.

Cafodd Prydau Ysgol am Ddim i 
Holl Blant Ysgolion Cynradd eu 
darparu am y tro cyntaf  y llynedd 
i ddysgwyr iau a chyflwynodd 
Casnewydd y cynllun eto cyn 

y dyddiad cau drwy ei gynnig i 
flynyddoedd un a dau yn ogystal â 
disgyblion derbyn fis Medi diwethaf.

Dywedodd y Cynghorydd Jane 
Mudd, arweinydd y cyngor: “Fe 
wnaethom addewid i helpu cymaint  
o blant a'u teuluoedd â phosibl, cyn 
gynted â phosibl, ac rydym wedi  
cadw'r addewid hwnnw.” 
 
Ychwanegodd y Cynghorydd Deb 
Davies – aelod cabinet dros  
addysg a'r blynyddoedd cynnar:  

 
 
 
“Bydden i hefyd yn annog rhieni 
a gofalwyr i wirio a oes ganddynt 
hawl hefyd i gael cymorth arall 
gyda chostau ysgol drwy fynd i’n 
gwefan neu gysylltu â'r cyngor."  

Bydd disgyblion yn gallu cael prydau 
bwyd yn uniongyrchol drwy eu 
hysgol ar ddechrau'r tymor.

Nid oes rhaid i chi wneud cais i 
dderbyn pryd ysgol am ddim ond 
mae'n rhaid i deuluoedd wneud 
cais i gael cymorth ariannol 
ychwanegol. Mae'n bwysig gwneud 
hynny fel nad ydych yn colli allan 
ar y cymorth ychwanegol hwn. 

I gael rhagor o wybodaeth am 
brydau ysgol am ddim a chymorth 
ariannol gyda chostau ysgol 
eraill ewch i newport.gov.uk/
prydauysgol neu, os na allwch 
wneud cais ar-lein, e-bostiwch 
freeschoolmeals@newport.gov.uk  
neu ffoniwch 01633 656656

PRYDAU YSGOL AM DDIM I 
BOB DISGYBL YSGOL GYNRADD 

Mae darpariaeth amser 
tymor gwasanaeth ieuenctid 
a chwarae Cyngor Dinas 
Casnewydd wedi dychwelyd ar 
ôl cyflwyno rhaglen gwyliau'r 
haf yn llwyddiannus. 

Mae amrywiaeth o sesiynau 
ieuenctid a chwarae yn addas ar 
gyfer plant pump i 25 oed ac yn cael 
eu rhedeg gan weithwyr cymwys.

Maent yn cynnig gweithgareddau, 
gemau a chyfleoedd i blant a phobl 
ifanc fynegi eu barn mewn man 
diogel sy'n bodloni eu hanghenion.

Dysgwch fwy yn  
bit.ly/youthandplay 

CLYBIAU I RAI 
5-25 OED YN 
AILDDECHRAU 

bit.ly/youthandplay
www.newport.gov.uk/prydauysgol
www.newport.gov.uk/communitylearning

TERFYNAU CYFLYMDER DIOFYN 20MYA NEWYDD AR WAITH 
Mae llywodraeth Cymru 
wedi dweud y gallai lleihau'r 
terfyn cyflymder o 30mya i 
20mya ar ffyrdd cyfyngedig 
arwain at lawer o fanteision.    
 
Mae’r rhain yn cynnwys:

• Helpu i wella ein 
hiechyd a’n lles 

• Gwneud ein strydoedd 
yn fwy diogel

• Diogelu'r amgylchedd 
ar gyfer cenedlaethau'r 
dyfodol 

• Lleihau gwrthdrawiadau 
ffyrdd

• Mwy o gyfleoedd i 
gerdded a beicio yn 
ein cymunedau 

 
Yr heddlu sy'n gyfrifol am 
orfodi terfynau cyflymder.

 
Mae'r terfyn cyflymder 
diofyn 20mya newydd yng 
Nghymru bellach ar waith.

Daeth y terfyn 20mya i rym 
ddydd Sul 17 Medi, sy’n golygu 
mai Cymru yw'r wlad gyntaf  
yn y DU i fabwysiadu 20mya 
fel terfyn cyflymder diofyn. 

Mae’r terfyn cyflymder diofyn 
yn berthnasol i strydoedd â 
goleuadau sy’n 200 llath o’i 
gilydd neu lai, fel arfer mewn 
ardaloedd preswyl ac adeiledig. 

Ni fydd gan y strydoedd hyn 
arwyddion 20mya, gan mai 
dyma'r terfyn cyflymder diofyn 
bellach. O hyn ymlaen, bydd 
unrhyw arwyddion terfyn 
cyflymder a welir yn nodi terfyn 
cyflymder uwch nag 20mya. 

Mae rhai ffyrdd yn parhau â 
therfyn cyflymder o 30mya.  
Gelwir y rhain yn eithriadau, ac 
mae mapiau sy'n dangos pob 
un o'r eithriadau 30mya ar gael 
i'w gweld ar wefan y cyngor. 

Gallwch hefyd ddod o hyd 
i fapiau sy'n dangos pa 
strydoedd sydd wedi troi’n 
rhai 20mya ar ein gwefan.
newport.gov.uk/20mph

 

FFYRDD O GYSYLLTU 
Â HEDDLU GWENT  

Oeddech chi'n gwybod bod  
yna nifer o ffyrdd i gysylltu â'ch 
heddlu lleol erbyn hyn, ac mae 
staff sydd wedi'u hyfforddi'n 
arbennig yno i helpu cyn gynted 
ag y byddwch chi'n cysylltu. 

Ffoniwch 999 os oes trosedd ddifrifol 
yn cael ei chyflawni neu newydd gael 
ei chyflawni; os oes rhywun mewn 
perygl brys; os yw eiddo mewn perygl 
o gael ei ddifrodi; mae aflonyddwch 
difrifol i'r cyhoedd yn debygol. 

Ar gyfer achosion nad ydynt yn argyfyngau 
fel ymddygiad gwrthgymdeithasol neu 
ladrad, i wneud adroddiad neu ofyn am 
wybodaeth, gallwch ddefnyddio'r dudalen 
adrodd ar-lein; e-bostio contact@gwent.
police.uk; anfon neges uniongyrchol ar y 
cyfryngau cymdeithasol neu ffonio 101. 

ATGOFFA AM 
NEWIDIADAU I 
GASGLIADAU 
GWASTRAFF 
Mae cam cyntaf ein  
casgliadau gwastraff bob tair 
wythnos wedi bod yn rhedeg ers 
mis Mehefin, a hoffem ddiolch 
i'r holl breswylwyr y mae eu 
cartrefi wedi bod yn rhan o'r 
broses gyflwyno gychwynnol 
am beidio â rhoi gwastraff y 
gellir ei ailgylchu yn eu biniau.

Cyn i'r newidiadau ddigwydd 
lle rydych chi'n byw, byddwn 
yn anfon llythyr yn cadarnhau'r 
dyddiad o pryd y byddwn ni'n 
gwneud y newidiadau hyn, 
a chalendr yn dangos eich 
dyddiadau casglu newydd ar 
gyfer y gwasanaethau hyn. 

 
Byddwn yn parhau i gasglu eich:

• gwastraff bwyd a’ch ‘ailgylchu 
sych’ bob wythnos, a’ch

• gwastraff cewynnau a 
hylendid bob pythefnos, 
os ydych wedi cofrestru ar 
gyfer y gwasanaeth hwn. 

 
Oeddech chi'n gwybod bod modd 
ailgylchu bron i hanner yr holl wastraff 
sy'n cael ei waredu mewn biniau 
sbwriel cartrefi ar draws y ddinas? 

Dangosodd ymchwil a gynhaliwyd y 
llynedd gan Lywodraeth Cymru y gallai 
47 y cant o'r gwastraff a ganfuwyd 
mewn biniau du gael ei ailgylchu.

• Roedd tua 24% o 
wastraff bin du yn fwyd, 
y gellir ei ailgylchu yn 
eich cadi bwyd brown.

• Gallai 14% arall o 
wastraff bin du gael 
ei ailgylchu gan 
ddefnyddio eich bagiau 
a'ch blychau ailgylchu. 

• Gellir ailgylchu 2% 
arall o wastraff bin 
du gan ddefnyddio'r 
biniau gwastraff gardd, 
tra gellir ailgylchu 
tua 7 y cant yn y 
ganolfan ailgylchu 
gwastraff y cartref. 

Am fwy o wybodaeth am yr hyn 
y gellir ac na ellir ei ailgylchu, 
neu am gymorth gyda'r 
newidiadau mewn casgliadau 
biniau, ewch i'n gwefan. 

newport.gov.uk/ailgylchu

www.newport.gov.uk/20mph
www.newport.gov.uk/ailgylchu

Mae Cyngor Dinas  
Casnewydd yn gweithio ar 
gyfres o welliannau i Camlas 
Mynwy ac Aberhonddu. 

Bydd y gwelliannau'n golygu clirio 
silt a llystyfiant yn y gamlas o 
safle’r Pedwar Loc ar Ddeg hyd 
at ffin y ddinas â sir Caerffili. 

Bydd y darn hwn o’r gamlas 
hefyd yn cael ei ail-leinio.

Bydd clirio’r silt a'r ail-leinio yn 
gwella llif  y dŵr ynghyd â’i gadw, 
yn ogystal â gwella'r amgylchedd 
dŵr at ddibenion bioamrywiaeth.

Bydd safle’r Pedwar Loc ar Ddeg 
hefyd yn elwa o bont newydd dros y 
pwll, a gatiau lloc newydd uwchben 
y pwll yn lle'r rhai presennol. Bydd 
y bont yn cynnig gwell mynediad i 
ganolfan ymwelwyr y Pedwar Loc 
ar Ddeg gyda ramp mynediad wedi'i 
addasu.  Bydd gwaith dichonoldeb 
hefyd yn dechrau ar ailgynllunio 
posib ar y ganolfan ymwelwyr.  

Dwedodd y Cynghorydd Yvonne 
Forsey – yr aelod cabinet 

dros newid yn yr hinsawdd a 
bioamrywiaeth:  “Mae adeiladu 
gwydnwch i ecosystem ein dinas yn 
un o'r blaenoriaethau yn ein cynllun 
newid hinsawdd sefydliadol, a bydd 
y gwaith o godi’r silt ac ail-leinio a 
gaiff  ei wneud yn helpu i adeiladu'r 
gwydnwch hwnnw yn y gamlas ar 
gyfer cenedlaethau'r dyfodol.

"Mae'r gamlas yn safle pwysig 
o fewn y gymuned leol, felly 
rwyf  hefyd yn falch y bydd y 
gwelliannau hyn yn ehangu 
mynediad i'r ganolfan ymwelwyr." 

Mae'r gwaith wedi cael ei 
ariannu drwy Gronfa Ffyniant 

Gyffredin Llywodraeth y DU 
o dan flaenoriaeth buddsoddi 
Cymunedau a Lle. 

Dylai preswylwyr ddisgwyl lefelau 
amrywiol o darfu dros y 18 mis 
nesaf  tra bod y gwaith hwn yn cael 
ei wneud. Bydd hyn yn cynnwys 
cau llwybr y gamlas yn llawn neu'n 
rhannol, y bydd gwyriadau yn cael 
eu rhoi ar waith ar eu cyfer, a gall 
gyfyngu ar barcio yn y maes parcio. 

Bydd yr union amserlen ar gyfer y 
gwaith hwn yn cael eu cyfathrebu 
trwy sianelau'r cyngor ac ar y safle 
yn y Pedwar Loc ar Ddeg unwaith 
y byddant wedi'u cadarnhau.

GWELLIANNAU I 
CAMLAS MYNWY AC 
ABERHONDDU 
 

Mae cyfarfodydd ward yn 
gyfle i drigolion Casnewydd 
ddarganfod beth sy'n 
digwydd yn eu hardal 
leol ac yn gyfle i sgwrsio 
â'u cynghorydd lleol am 
unrhyw faterion neu 
bryderon sydd ganddynt. 

Bydd cyfarfodydd i ddod yn cael 
eu hyrwyddo ar y cyfryngau 
cymdeithasol ac ar wefan y 
cyngor, yn ogystal â thrwy 

CADW MEWN 
CYSYLLTIAD Â'CH 
CYNGHORYDD 
LLEOL 

Ydych chi wedi cofrestru 
i gael ein cylchlythyr 
i breswylwyr eto? 

Byddwn yn eich e-bostio’n 
rheolaidd gyda'r newyddion 
diweddaraf gan Gyngor Dinas 
Casnewydd yn syth i’ch mewnflwch. 

Tanysgrifiwch i'n rhestr bostio yn 
newport.gov.uk/cofrestru

COFRESTRWCH 
AR GYFER YR 
E-GYLCHLYTHYR 
I BRESWYLWYR 

 
Mae dau o barciau mwyaf 
Casnewydd yn dathlu 
unwaith eto ar ôl cadw 
eu statws Baner Werdd 
ar gyfer 2023/24.  

Mae Parc Beechwood a Pharc 
Belle Vue wedi eu cydnabod 
gan Cadwch Gymru'n Daclus 
am eu cyfleusterau ardderchog i 
ymwelwyr, safonau amgylcheddol 
uchel, ac ymrwymiad i ddarparu 
mannau gwyrdd o ansawdd gwych.

Dyma fydd yr ail flwyddyn ar 
bymtheg yn olynol i Barc Belle Vue 
dderbyn statws Baner Werdd, ac 
mae Parc Beechwood yn dathlu am 
y chweched flwyddyn yn olynol.

 Mae Parc Belle Vue hefyd wedi 
cadw ei statws Treftadaeth 
Werdd am y chweched 
flwyddyn yn olynol. 

Mae trydydd safle sy'n cael ei 
reoli gan y Cyngor, Amlosgfa 
Gwent, hefyd wedi cadw ei 
statws Baner Werdd am y 
seithfed flwyddyn yn olynol.   

Mae pedwar safle cymunedol yn 
y ddinas, ardal gymunedol pwll 
pentref  Llangadwaladr Trefesgob 

pwll Llyswyry, gardd gymunedol 
Glade a'r gerddi Golchdy, hefyd 
wedi cael eu cydnabod gyda 
statws y Faner Werdd.

Mae gwobrau'r Faner Werdd 
yn gynllun ar gyfer y DU gyfan 
sy'n cydnabod a gwobrwyo 
parciau a mannau gwyrdd 
sy'n cael eu rheoli'n dda. 

Cynhelir rhaglen Gwobr y 
Faner Werdd yng Nghymru gan 
Cadwch Gymru'n Daclus, gyda 
chefnogaeth Llywodraeth Cymru.  

Cafodd y safleoedd eu dyfarnu 
gan arbenigwyr gwirfoddol ar 
fannau gwyrdd a oedd yn asesu 
yn erbyn wyth maen prawf llym, 
gan gynnwys bioamrywiaeth, 
glendid, rheolaeth amgylcheddol 
ac ymglymiad y gymuned.

Dwedodd y Cynghorydd Yvonne 
Forsey – yr aelod cabinet 
dros newid yn yr hinsawdd a 
bioamrywiaeth: “Rwyf  wrth 
fy modd bod ein tri safle wedi 
cadw eu statws Baner Werdd. 

"Mae cynyddu a gwella ein seilwaith 
gwyrdd yn un o flaenoriaethau 
allweddol ein cynllun newid yn 
yr hinsawdd sefydliadol.  Ynghyd 
â'n cais llwyddiannus am statws 
Dinas Coed y Byd, mae'r gwobrau 
hyn yn cydnabod gwaith caled ac 
ymroddiad ein swyddogion wrth 
reoli ein mannau gwyrdd er budd 
preswylwyr, ymwelwyr a natur."

BANERI GWYRDD YN CAEL EU CODI ETO 
MEWN PARCIAU YNG NGHASNEWYDD 

www.newport.gov.uk/cofrestru


CAEL HELP GYDA 
CHOSTAU GOFAL 
PLANT  

 
 

Oeddech chi'n gwybod y  
gallai rhieni a gofalwyr sy'n 
gweithio, neu mewn addysg, fod 
yn gymwys i gael cymorth tuag 
at gostau gofal plant?  
 
Drwy'r Cynnig Gofal Plant i Gymru, 
gallech hawlio hyd at 30 awr o addysg 
gynnar a gofal plant yr wythnos, am 
hyd at 48 wythnos y flwyddyn. 

Ac mae'r cynllun gofal plant di-dreth 
ar gyfer teuluoedd sy'n gweithio, 
gan gynnwys yr hunangyflogedig, 
nad ydynt yn derbyn credydau 
treth neu gredyd cynhwysol gyda 

phlant 0-11 oed (neu 0-16 oed 
os ydynt yn anabl). Efallai y bydd 
cymorth lleol ar gael hefyd.

Gallwch ddarganfod mwy gan 
Wasanaeth Gwybodaeth i 
Deuluoedd Casnewydd - ewch i 
newport.gov.uk/FIS;  E-bostiwch 
family.informationservice 
@newport.gov.uk  
neu ffoniwch 01633 210842 
am gyngor a chymorth. 

CANMOLIAETH 
I YSGOLION 
CASNEWYDD 

 
Ym mis Gorffennaf, 
derbyniodd tair ysgol 
adroddiadau gwych gan y corff 
arolygu swyddogol Estyn. 

Dywedodd arolygwyr fod Ysgol 
Gynradd Pentrepoeth “yn ysgol 
lle mae disgyblion yn ffynnu ac yn 
mwynhau ystod eang o brofiadau 
dysgu diddorol a chyffrous". 

Fe'i canmolwyd hefyd gan 
Rwydwaith Ysgolion Iach Cymru 
a ddywedodd:  “Wow, am ysgol! 
Does dim amheuaeth bod Ysgol 
Gynradd Pentrepoeth yn ysgol 
iach ac yn llawn haeddu ei Gwobr 
Ansawdd Genedlaethol," meddai. 

Canfuwyd bod Ysgol Gatholig 
y Santes Fair yn "ysgol amrywiol, 
gynhwysol lle mae pawb yn bwysig." 

Ychwanegodd yr adroddiad: "Mae 
oedolion yn gofalu am y disgyblion, 
ei gilydd a chymuned ehangach 
yr ysgol. O ganlyniad, mae ethos 

Mae Maethu Cymru Casnewydd 
yn tynnu sylw at fanteision 
maethu gydag awdurdod lleol 
wrth i Lywodraeth Cymru 
fwrw ymlaen â chynlluniau 
i gael gwared ar elw o ofal 
plant sy'n derbyn gofal. 

Mae Cymru wrthi'n newid y system 
gyfan ar gyfer y gwasanaethau plant 
ac mae ymrwymiad clir i "ddileu elw 
preifat o ofal plant sy'n derbyn gofal". 

Mae hyn yn golygu erbyn 2027, 
y bydd gofal plant sy'n derbyn 
gofal yng Nghymru yn cael ei 
ddarparu gan sefydliadau sector 
cyhoeddus, elusennol neu ddielw.

O ystyried y newidiadau hyn, 
mae Maethu Cymru Casnewydd 
- sy'n rhan o'r rhwydwaith sy'n 
cynrychioli'r 22 awdurdod lleol yng 
Nghymru - yn galw ar fwy o bobl i 
ddod yn ofalwyr maeth awdurdod 
lleol ac yn annog y rhai sy'n maethu 
ar hyn o bryd gydag asiantaeth 
er elw i drosglwyddo i ni. 

Dywedodd y Cynghorydd 
Stephen Marshall, Aelod Cabinet 
Cyngor Dinas Casnewydd dros 
wasanaethau cymdeithasol: 
“Mae hwn yn gam cadarnhaol 
ymlaen a bydd yn newid gofal pobl 
ifanc yng Nghymru yn aruthrol. 

"Mae maethu gyda'ch awdurdod 
lleol yn cynnig llawer o fanteision gan 
gynnwys rhwydwaith o gymorth a 
hyfforddiant. Yn bwysig, mae hefyd yn 
golygu y gall plant a phobl ifanc sy’n 
cael eu maethu aros yn agos at eu 
teuluoedd, eu ffrindiau a’u cymunedau. 

"Byddem wrth ein bodd yn clywed gan 
bobl leol sydd am wneud gwahaniaeth 
i fywydau plant lleol, ac sy'n gallu ein 
helpu i wneud i'r newid hwn ddigwydd. 
Cysylltwch â'n tîm cyfeillgar heddiw. 

"Mae gofalwyr maeth yn gwneud 
gwaith anhygoel, gan agor eu 
drysau a'u calonnau i ddarparu 
gofal a chymorth i blant.  Mae 
pob un ohonom yn yr awdurdod 
lleol yn gwerthfawrogi’n fawr eu 
hymroddiad a'u hymrwymiad." 

Yng Nghymru, mae 79 y cant o  
blant sy'n derbyn gofal gan asiantaethau 
maethu preifat yn cael eu maethu y tu 
allan i'w hardal leol, ac mae 6% yn cael 
eu symud allan o Gymru yn gyfan gwbl.   
 
Yn y cyfamser, mae 84% o'r rhai 
sy'n byw gyda gofalwyr maeth 
awdurdod lleol yn aros o fewn eu 
hardal leol eu hunain, yn agos at 
adref, i'r ysgol, i deulu a ffrindiau.

RHOI PLANT, NID ELW, WRTH  
GALON MAETHU  

Gall ein tîm cyfeillgar 
Maethu Cymru Casnewydd 
ddweud mwy wrthych 
am sut y gallwch wneud 
gwahaniaeth i fywyd plentyn. 

Gallwch roi galwad iddynt, anfon 
e-bost neu gwrdd wyneb yn 
wyneb am sgwrs anffurfiol yn un 
o'u sesiynau misol yn Siop Goffi 
Horton, Gerdded Mileniwm, ar 
ddydd Mawrth cyntaf  pob mis.

I gael gwybod mwy am faethu 
ar gyfer eich awdurdod lleol 
yng Nghasnewydd ewch i 
fosterwales.newport.gov.uk

SUT A PHRYD I YMGEISIO AM  
LE MEWN YSGOL 2024 

Cyhoeddir amserlenni 
derbyn i ysgolion yn ystod 
haf y flwyddyn cyn y bydd 
plentyn yn dechrau yn yr 
ysgol ac mae'n bwysig bod 
rhieni'n cymryd sylw o'r 
terfynau amser ymgeisio 
a gwneud cais o fewn yr 
amserlen berthnasol. 

Bydd y rownd nesaf  o geisiadau yn 
agor 25 Medi 2023 ar gyfer lleoedd 
mewn ysgolion uwchradd, gyda 
dyddiad cau o 13 Tachwedd 2023. 

Bydd y ffenestr ar gyfer ceisiadau 
Derbyn 2024 yn agor 6 Tachwedd 
2023 ac yn cau 9 Ionawr 2024. 

Gall rhieni / gofalwyr ddewis 
unrhyw ysgol y maent am i'w 
plentyn ei mynychu a bydd y 
cyngor yn ceisio bodloni'r dewis 
hwnnw lle mae lleoedd ar gael. 

Ond mewn sawl ardal yng 
Nghasnewydd, mae'r galw am 
le mewn ysgolion yn arbennig 
o uchel ac yn aml mae mwy 
o geisiadau yn cael eu derbyn 
na’r lleoedd sydd ar gael. 

Mae'n bwysig bod rhieni / 
gofalwyr yn darllen y polisi 
derbyn i ysgolion ac yn dewis 
o leiaf  tair ysgol wahanol.  

Drwy ddewis mwy nag un ysgol 
byddant yn cynyddu'r siawns 
o gael lle y maent yn hapus ag 
ef.  Bydd dewis ar gyfer ysgol yn 
y dalgylch yn cael blaenoriaeth 
ond nid yw hyn yn gwarantu lle.

I gael rhagor o wybodaeth ar sut a 
phryd i wneud cais, ewch i newport.
gov.uk/schooladmissions 

Os ganwyd eich 
plentyn rhwng:

Gwnewch gais 
ar gyfer:

Gwnewch gais 
o: Dyddiad cau:

1 Medi 2020 a  
31 Awst 2021 Meithrin 2024 12 Gorffennaf  

2023
5pm ar  
06 Medi 2023

1 Medi 2019 a  
31 Awst 2020 Derbyn 2024 06 Tachwedd 

2023
5pm ar 09 
Ionawr 2024

1 Medi 2012 a  
31 Awst 2013 Uwchradd 2024 25 Medi 2023 5pm ar 13 

Tachwedd 2023

CasnewyddNewport

cryf  o gyd-barch a gweithio mewn 
partneriaeth, sydd o fudd i'r disgyblion 
ac yn eu cefnogi i gyflawni eu gorau."

Dywedodd Estyn fod Ysgol Gynradd 
St Woolos "yn ysgol effeithiol a 
gofalgar, sy'n rhoi’r gymuned y 
mae'n ei gwasanaethu wrth wraidd 
popeth y mae'n ei wneud. Mae lles 
disgyblion yn un o gryfderau’r ysgol."

 
Pupils from Pentrepoeth Primary School

